
Rikardo Arregui hil da! 
Gogorra zait, benetan, Rikardo'rl 

buruz dagoenetik hilberria eman 
beharra. Guztiz bere sasoiean iku-
sia dut azkeneko aldiz orain daia 
bi iíabete; eta guztiz bere sasoiean 
ari zan lanean jota-ke euskal ar-
loan azken minutura arte. Berria-
ren hitsak, hortara, hunkitura eta 
etsita utzi nau: berebil-istripu ba-
tek eraman digu betirako. Zerga-
tik behin eta berriz gureek ordain-
du behar, eta gure etsaiek trenpu 
onean beren hilketa-lanari aisa 
ekiten ¿Noiz arte? 

Rikardo Arregi hil da, bai, 27 
urte —osatu gabeak— "ez dira ge-
hiegi alajainkoa! Eta gaztaro gor-
dinean era Rikardo'k bildua zuen, 
izen eta itzal haundia; eta somatu 
besterik ez -dugu egiten zenbat 
gazteren bihotzetan Rikardo'ren 
iritzia aurrera edo atzera egiteko 
kakoa izan dan. Nik ba dakit zer-
bait hunen berri, eta bere eragina 
haundia izan dala gazteetan ezin 
diteke zalantzan jar. 

Orain dala lau urte hitzeragin 
zuen erruz bere buruaz lehenda-
biziko aldiz. Euskal alblstari gisa 
txit langilea zala bidé (artikulu pilo 
bat argitara du urte gutxitan Z. 
Argia'n, Jakin'en, eta beste anit-
zetan), Baiona'ko "Euskal Idaz-
karitza"k Lauaxeta-Saria eskeini 
zion. Rikardo'g adiuntza har tan 
eman zuen erantzun ederra ez du
gu ahaztu: "Ez dut nix sari hau 
merezi. Sari hau bestaldeko isil-
peko albistari ez-ezagunek merezi 
dute nik baino areago. Haiek di-
tuzte merezimenduak; gartzelaren 
arriskutan eta beren izena aipatu 
ere egiten ez dala, bsren lanari 
ekiten baitiote ausarrki". Txalo 
ugariak bildu zituen egun hartan 
Rikardo'k. 

Euskaltzaindi'ko "A 1 f a b etatze 
Saila" Rikardo'k zeraman, behar 
zuen beta mundik edo handik bi-
latuz. Lan gaitza egin du azkene
ko urte hauetan herrietan zehar, 
euskeraz belarriz besterik ez da-
kitenak "alfabetatuz". Aurtengo 
Urtarrillan ahobatez eskertu zion 

Euskaltzaindia'k bere lana Baio-
na'n eta jarraitzeko eskatu zion. 
Rikardo'k baietz agindu zuen; eta 
udara huntantxe hain zuzen, bult-
zada berri bat eman nahi zion be
re Sailari. 

Rikardo'k ba zekien politikazko 
ekintza bat zer dan. Martutene'ko 
gartzela barnetik ezagutua zuen 
aspaldidanik, beste anitz abertzalek 
bezela; eta egon aldi harek ez zuen 
bere ideia-zabalketatik ufrundu, 
nahiz kultura-sailean ari bazan 
oso bereziki. 

Rikardo sozialista zan errotik. 
Hain zuzen ere kazka hunek ken-
du zion ordu asko; eta sozialis-
moaren büa egin zituen mila go-
joeta bere izkribuetan. Egarri hu
nek eraman zuen antziña Greno-
ble'ko Bilkura hartara. Eta jus-
tizia-egarri horrek berak eraman 
zuen marxismora, lehenago Apaiz-
;aitegira eraman zuen bezela. Mar-

xismoare nortodoxiatik eta español 
trotskismotik hurbil egon zan bo
lada batez, eta aitortu egin du 
jator izkribuz. Baina laister kon-
turatu zan ultra-ortodoxia haiek 
ez zutela inora eramango; eta "Go-
ra Rebisionismoa"" artikulua argi
tara zuen ezkeroztik (Dubcek txa-
lotuz) gero eta garbiago agertu du 
bere helburua: sozialismoa eta as-
katasuna ezkontaraiz sortu behar 
dugun sozialismo berria. 

Rikardo, azkenik, euskalduna 
zan: abertzalea eta euskaltzalea 
arrunt, baita asterik epelenetan 
ere. Andoain'en jaioa. euskeraz ut
zi digu eman duen guzia. "Erderaz 
ez ote duk ezer idatziko?" —galde-
tu nion behin—. "ez" —erantzun 
zidan ermo— "aski dituk erderaz 
ari diran euskaldunak. Nik, zer 
gerta ere, euskeraz egingo diat be-
U. Ba duk garaia gogor joka de-
zagun". Eta 'hi tza ez du jan. 

Erruz galdu dugu, beraz. Belaun 
berriko gizonik haundienetako bat 
galdu dugu eskierki; eta nig neuk 
adiskide eta gogaide bat. 

Zinez sentitzen dut. Eta zinez 
sentituko du Euskal Herria'k. 

